
 

2025 ОНЫ ЭХНИЙ ХАГАСТ ХИЙГДСЭН ЦАХИЛГААН СОРОНЗОН ОРНЫ 

ХЭМЖИЛТҮҮД 

Тайлангийн дугаар: Хяналт/2025/10 

Харилцаа холбооны зохицуулах хорооны Радио давтамж, өргөн 

нэвтрүүлгийн хяналтын төвөөс иргэд, байгууллага, радио давтамж ашиглах тусгай 

зөвшөөрөл болон эрхийн бичиг эзэмшигчдээс ирүүлсэн хүсэлтийн дагуу төрөл, 

бүрийн радио нэвтрүүлэгчийн орчимд цахилгаан соронзон орны хэмжилтийг хийж 

гүйцэтгэдэг. Тухайн хүсэлт гаргасан байршилд оронгийн хүчлэгийг хэмждэг 

зориулалтын хэмжүүрийн төхөөрөмжийг ашиглан хийсэн хэмжилтийн утга нь 

MNS 5594:2020 “Цахилгаан орон, соронзон орон ба цахилгаан соронзон оронгоос 

хүнд үзүүлэх нөлөөний аюулгүйн түвшин (0 Гц – ээс 300 ГГц хүртэл)” стандартын 

зөвшөөрөгдөх хэмжээнд байгааг харьцуулан хэмжилтийн тайлан гарган 

ажилладаг. 2025 оны эхний хагаст цахилгаан соронзон орны хэмжилт хийлгэх 11 

албан хүсэлт ирүүлсэн байна.  

Эдгээр албан тоот хүсэлтийн дагуу цахилгаан соронзон орны хэмжилтийг 

хийж гүйцэтгэн хэмжилтийн тайланг боловсруулан гаргаж мэдэгдсэн. Тус 

хорооны 2023 оны 94-р тогтоолоор батлагдсан “Радио давтамжийн ашиглалт, 

үйлчилгээний төлбөрийн хэмжээ” эрх зүйн актын хавсралтын радио давтамжийн 

үйлчилгээний төлбөрийн хэмжээнд зааснаар тус хэмжилт нь төлбөртэй хэмжилт 

бөгөөд  объект тутамд 400 000 төгрөг байхаар заасан байдаг. 

 

Олон улсын цахилгаан холбооны байгууллага (ITU), Дэлхийн эрүүл 

мэндийн байгууллага (WHO)-аас эрхлэн гаргасан “Цахилгаан соронзон орон” 

(ЦСО) лавлах аппликейшныг Харилцаа холбооны зохицуулах хороо нь Монгол 

хэл рүү орчуулан гаргасан. Иргэд доорх QR кодыг уншуулан гар утсандаа 

“Цахилгаан соронзон орон” (ЦСО) лавлах аппликейшныг суулган цахилгаан 

соронзон орны талаарх сонирхсон асуултынхаа хариултыг болон бусад нэмэлт 

мэдээллийг хүлээн авах боломжтой. 

